
VII.—Y FANER GOCH




UN bore dydd Gwener tesog ym Mehefin, 1831,
cychwynnodd Beti Hendrebolon ar gefn ei
chaseg gyda'i basged ar ei braich i Hirwaun i
werthu, yn ol ei harfer, ymenyn yr wythnos, o ddrws i
ddrws, yn y pentref poblog hwnnw. Gan fod y pellter
yn rhy w chwe milltir, a bod brys arni ddychwelyd mewn
pryd erbyn y deuai prynwr yr ŵyn heibio i'r fferm yn y
prynhawn, gosododd waith boreol y tyddyn i'r naill
ochr cyn saith o'r gloch, a chyda bod y dydd awr yn
henach, arweiniodd ei hanifail allan o waun y Bryncul
ar gyfer Pantgarw i gyrchu yr heol fawr a'i dygai i ben
ei thaith.

Pan wrth ysgwar "Y Lamb," gwclai ffntai fechan o
chwarelwyr y cerrig calch yn ymddiddan â'i gilydd yn
eiddgar iawn, a dallodd oddiar y siarad bod cynnwrf
gwaedlyd wedi digwydd ym Merthyr y diwrnod cyn hynny,
a bod bywydau lawer wedi eu colli. Aeth yn ei blaen
gan ddiolch fod Penderyn o leiaf yn rhydd o'r fath
bethau adfydus, ond gan ei bod yn adnabod pawb
ymron a'i cyfarfu ar y ffordd, nid hir y bu cyn deall bod
y cythrwfl hwn yn waeth na'r un a brofodd yr ardal
erioed o'r blaen. Siaredid gan rai am y si fod rhyw
Ddic Penderyn yn ddwfn yn yr helbul, ond gan na
wyddai hi am neb o'r enw o fewn cylch ei hadnabyddiaeth, nid oedd o gymaint pwys ganddi am dano, ond
pan ddywedwyd gan arall mai Lewsyn yr Heliwr oedd
yn " blaenori y mob," neidiodd ei chalon i'w gwddf ar
unwaith. Onid oedd yr unig Lewsyn a wyddai hi
amdano ym Merthyr ers peth amser? ac onid " blaenori "
oedd yr hyn a wnai efe ar bob rhyw bryd ac ymhob
rhyw fan?

